
Мутобиқати мавзуъ ва муҳтавои диссертатсия ба шиносномаи 
ихтисоси илмй. Диссертатсияи Салимзода Юсуф Баҳриддин дар мавзуи 
«Рақамикунонӣ ва таъсири он ба ҷомеа: таҳлили иҷтимой - фалсафӣ» бо 
шиносномаи ихтисоси илмии 60020100 - Фалсафа (6Б020106 - фалсафаи 
иҷтимой) мутобиқат дорад. Мавзуи диссертатсия ба омӯзиши раванди 
рақамикунонй ҳамчун падидаи муосири иҷтимой ва таъсири он ба сохтори 
ҷомеа нигаронида шудааст. Ин масъала яке аз самтҳои асосии фалсафаи 
иҷтимой мебошад, зеро тағйироти куллии муносибатҳои ҷамъиятиро дар 
замони муосир баррасӣ мекунад. Дар кор таҳлили иҷтимой-фалсафии 
мафҳумҳои «ҷомеаи шабакавй», «давлати рақамй» ва «ҳукумати 
электронй» дода шудааст. Муаллиф рақамикунониро на танҳо ҳамчун 
раванди технологй, балки ҳамчун омили дигаргунсози ҳаёти маънавй ва 
рафтори иҷтимоии инсон мавриди пажӯҳиш қарор додааст.

Мубрамии мавзуи таҳқиқ. Дар шароити муосир, ки ҷаҳон ба марҳалаи 
Инқилоби чоруми саноатй ворид шудааст, омӯзиши равандҳои 
рақамикунонй на танҳо аз нигоҳи техникӣ, балки аз дидгоҳи фалсафӣ ва 
иҷтимой аҳаммияти аввалиндараҷа дорад. Мубрамияти мавзуи таҳқиқотро 
метавон бо чанд омил асоснок кард:

Аввалан, суръати баланди воридшавии технологияҳои рақамй ба 
тамоми соҳаҳои ҳаёти ҷамъиятй - иқтисод, сиёсат, фарҳанг ва маишат 
зарурати таҳлили консептуалии ин равандро тақозо мекунад;

Дувум, тагйирёбии сохтори муносибатҳои иҷтимой ва пайдоиши 
«ҷомеаи шабакавй» арзишҳои анъанавии инсониро зери суол мегузорад, ки 
ин мавзуъро аз дидгоҳи фалсафаи иҷтимой қобили баррасй мегардонад;

Севум, барои Ҷумҳурии Тоҷикистон, ки дар роҳи татбиқи Стратегияи 
миллии рушд ва гузариш ба иқтисоди рақамй қарор дорад, муайян кардани 
заминаҳои фалсафй ва иҷтимоии рақамикунонй аҳаммияти стратегй дорад.

Таҳлили фалсафии мавзуъ нишон медиҳад, ки фазои маҷозй аз доираи 
як василаи оддии иртиботот берун рафта, ба як «майдони нави 
экзистенсиалй» табдил ёфтааст. Имрӯз шабакаҳои иҷтимой ва 
платформаҳои рақамй соҳаҳои тиҷорат, маориф, истеҳсолот ва ҳатто 
амнияти фарҳангиро таҳти таъсири ҷиддй қарор додаанд. Падидаи 
«шахсияти рақамй» ҳамчун субекти нави иҷтимой-сиёсй зуҳур намуда, ба 
сохтори ҳаёти воқеӣ таъсири бесобиқа мерасонад.



Илова бар ин, ворид шудани ҳуши маснуъӣ ё зеҳни сунъӣ (А1) ба 
соҳаҳои гуногуни ҳаёт зарурати омӯзиши механизмҳои нави иҷтимоишавӣ, 
худтанзимкунӣ ва мутобиқшавии инсонро дар муҳити техногенӣ тақозо 
мекунад. Таҳқиқоти мазкур бо назардошти ин таҳаввулот, кӯшиш ба харҷ 
медиҳад, ки оқибатҳои иҷтимоию фарҳангии рақамикунониро мавриди 
таҳлили амиқ қарор дода, манзараи мукаммали дигаргуниҳои ҷомеаи 
муосирро иешниҳод намояд.

Дараҷаи навгонии натиҷаҳо дар диссертатсия ва нуқтаҳои илмие, ки 
ба ҳимоя пешниҳод мешаванд. Дар таҳқиқоти диссертатсионии 
пешниҳодшуда як қатор муқаррароти назариявӣ ва хулосаҳои илмӣ 
пешниҳод шудаанд, ки дараҷаи назарраси навгонӣ доранд ва ҳамчун 
саҳми довталаб дар таҳияи асосҳои назариявӣ ва методологии омӯзиши 
масоили рақамикунонӣ ва таъсири он ба ҷомеа муайян карда мешаванд. Аз 
нигоҳи назариявӣ ва методологӣ, навгонии таҳқиқот дар истифодаи 
усулҳои диалектикӣ, таҳлили муқоисавӣ, системавӣ ва сохториву 
функсионалӣ нисбат ба таҳқиқи мавзуъ зоҳир мешавад, ки хоси 
таҳқиқотҳои фалсафӣ мебошанд. Такя ба равишҳои мазкур ба муаллиф 
имкон додаанд, ки дар омӯзиши мавзуъ аз таҳлилҳои пароканда дур шуда, 
падидаи рақамикунониро на танҳо ҳамчун раванди технологӣ, балки 
ҳамчун омили ташаккулдиҳандаи «ҷомеаи шабакавӣ» ва «шахсияти 
рақамӣ» мавриди таҳлил қарор диҳад. Махсусан, асоснок намудани нақши 
рақамикунонӣ дар таҳкими истиқлолияти технологӣ ва амнияти 
иттилоотии Тоҷикистои яке аз ҷанбаҳои арзишманди ин таҳқиқот ба 
шумор меравад. Хусусан, таҳлили консепсияи «ҷомеаи шабакавӣ» ва 
модели «ҳукумати электронӣ» ҳамчун воситаи шаффофияти идоракунӣ ва 
муқовимат ба коррупсия бо мисолҳои мушаххас собит шудааст. (саҳ. 126- 
135).

Асоснокй ва эътимоднокии хулосаю тавсияҳои дар диссертатсия 
ифодаёфта. Муаллиф дар рисолаи худ доираи васеи барномаҳои давлатӣ, 
санадҳои меъёрию ҳуқуқӣ, оморҳои байналмилалй ва натиҷаҳои таҳқиқоти 
олимони ватанию хориҷиро нисбат ба масъалаҳои рақамикунонӣ таҳлил ва 
муқоиса намуда, ҷанбаҳои таҳқиқнашудаи рақамикунониро дар заминаи 
ҷомеаи муосири Тоҷикистон ошкор намудааст. Ҳар як хулосаи муаллиф 
маҳсули муқоисаи системавӣ ва санҷишии мутақобилаи маълумотест, ки аз 
ин манбаъҳои гуногун ба даст оварда шудаанд. Дараҷаи эътимоднокии 
натиҷаҳоро дақиқй ва саҳеҳии маълумот, кифоя будани ҳаҷми маводи 
таҳқиқшуда ва коркарди натиҷаҳо тавассути усулҳои илман эътирофшуда 
тасдиқ мекунанд.



Хулосаҳои муаллиф дар мавриди зарурати баланд бардоштани 
маърифати рақамии аҳолӣ ва таъмини амнияти киберй дар шароити 
ҷангҳои иттилоотӣ хеле амиқ ва боварибахшанд.

Хулосаҳои муаллиф аз таҳлили ҳамаҷонибае бармеоянд, ки дар он 
маълумоти як манбаъ ба маълумоти манбаъҳои дигар пурра карда 
мешаванд. Муаллиф аз тафсирҳои яктарафае, ки танҳо ба ҳуҷҷатҳои расмй 
ё андешаҳои субъективии коршиносон асос ёфтаанд, худдорй мекунанд. 
Муқоисаи интиқодии онҳо, баръакс, имкон додааст, ки тасвири куллй, 
бисёрҷанба ва аз ин рӯ, боэтимоди ракамикунонй ва хусусиятҳои хоси он 
дар шароити Ҷумҳурии Тоҷикистон асоснок карда шаванд.

Тавсияҳои пешниҳодшуда оид ба таҳкими амнияти иттилоотй ва 
рушди фарҳанги рақамй дар ҷомеа мустақиман аз натиҷаҳои таҳлили 
иҷтимоӣ-фалсафии муаллиф бармеоянд ва аҳамияти амалӣ дошта, оид ба 
ташкили муҳити рақамй дар ҳама зинаҳои ҷомеа ва ҳамкориҳои 
байнидавлатй дар идоракунии Интернет метавонанд дар таҳияи 
барномаҳои давлатии соҳавй истифода шаванд.

Ҳаҷм ва сохтори диссертатсия. Диссертатсияи мазкур аз феҳристи 
ихтисораҳо, муқаддима, тавсифи умумии таҳқиқот, се боб, шаш зербоб, 
хулоса, тавсияҳо барои истифодаи амалии натиҷаҳои таҳқиқот, рӯйхати 
адабиёт ва феҳристи интишороти довталаб аз рӯйи мавзуи диссертатсия 
иборат мебошад.

Боби якуми дссертатсия ба «Асосҳои назариявй-методологии омӯзиши 
масоили рақамикунонй» бахшида шудааст. Муаллиф дар боби мазкур 
кӯшиш ба харҷ додааст, ки ин падидаро на аз нигоҳи техникй, балки аз 
дидгоҳи васеи иҷтимой ва фалсафй мавриди таҳқиқ қарор диҳад.

Дар боби мазкур таваҷҷуҳи асосй ба асосҳои назариявӣ-методолигии 
таҳқиқи масоили рақамикунонй равона шудааст. Муаллиф мафҳумҳои 
«рақамикунонй» (сИ§11аП2а110п)-р0 ба маънои маҳдуд ва васеъ шарҳ дода, 
Интернет-ро ҳамчун омили асосии дигаргуншавии муносибатҳои иҷтимой 
нишон медиҳад. Таҳлили фалсафии мафҳуми «антропологияи рақамй» дар 
ин боб арзиши баланди илмй дорад.

Диссертант эволютсияи мафҳуми «рақамикунонй»-ро аз солҳои 70-уми 
асри XX то имрӯз пайгирй намуда, заминаҳои назариявии онро дар илмҳои 
математика, кибернетика ва сотсиология нишон додааст.

Дар зербоби якуми боби якум «Ракамикунонй ҳамчун объекти 
омӯзиши илмҳои иҷтимоӣ» муаллиф таъсири рақамикунониро ба бозори 
меҳнат, пайдоиши касбҳои нав ва хатарҳои кибертерроризм ба таври 
муназзам таҳлил кардааст, ки ин барои дарки оқибатҳои иҷтимоии раванд 
хеле муҳим аст.

Дар зербоби дуюми боби якум «Интернет ҳамчун омили 
дигаргуншавии муносибатҳои иҷтимоӣ дар ҷомеа» муаллиф Интернет ва 
технологияҳои рақамиро ҳамчун унсури калидии раванди рақамикунонӣ 
баррасй намудааст. Диссертант қайд мекунад, ки Интернет имрӯз ба 
абзори муҳимми худамалисозии инсон ва воситаи иҷтимоигардии насли 
ҷавон мубаддал гаштааст. Вай дуруст таъкид месозад, ки фазои маҷозӣ 
биниш ва тарзи фикрронии одамонро сифатан дигаргун намудааст. Яке аз 
ҷанбаҳои ҷолиби таҳқиқот ин таҳлили масъалаи «ҳувияти рақамй» ва 
«ҳувияти маҷозӣ» мебошад. Муаллиф нишон медиҳад, ки дар фазои 
Интернет инсон имкони эҷоди симоҳои чандгонаро пайдо мекунад, ки ин 
баъзан бо ҳувияти воқеии ӯ вориди низоъ мегардад. Муаллиф ба масъалаи 
воридшавии зеҳни сунъй ба соҳаи коммуникатсия диққат дода, хатарҳои 
эҳтимолии он, аз ҷумла паҳншавии иттилооти бардурӯг ва идоракунии 
афкори оммаро аз ҷиҳати илмию мантиқӣ мавриди баррасй қарор додааст.

Дар боби дуюми диссертатсия «Рақамикунонй ҳамчун омили рушди 
ҷомеаҳои муосир» мавриди баррасй қарор гирифтааст. Дар ин ҷо диққати 
махсус ба консепсияи М. Кастеллс ва Ж. Делез дода шудааст. Муаллиф 
исбот мекунад, ки ҷомеаи шабакавй озодии инсонро дар интихоби 
нақшҳои иҷтимой зиёд мекунад, вале ҳамзамон хатари «инзивои маҷозй»- 
ро ба вуҷуд меорад.

Дар зербоби якуми боби дуюм таҳлили амиқи афкори файласуфон ва 
ҷомеашиносони барҷастаи ҷаҳонй оварда шудааст. Муаллиф ба назарияи 
Кастеллс такя намуда, ҷомеаи шабакавиро ҳамчун сохторе муаррифй 
мекунад, ки бар пояи технологияҳои микроэлектронй ва иттилоотӣ бино 
шуда, робитаҳои уфуқиро аз робитаҳои амудӣ (иерархй) боло мегузорад. 
Диссертант бар он назар аст, ки рақамикунонй танҳо воситаи техникй нест, 
балки ҳадафи ниҳоии он табдил додани ҷомеа ба як шабакаи воҳид ва 
фарогир аст. Ҷомеаи шабакавй фардгароиро пурзӯр мекунад, аммо 
ҳамзамон имкониятҳои нави ҳамкориро ба вуҷуд меорад.

Зербоби дуюми боби дуюми диссертатсия яке аз масъалаҳои калидии 
замони муосир - иртиботи байни технологияҳои рақамӣ ва рушди устувори 
ҷомеаро баррасӣ намудааст. Муаллиф ба хулосаи дуруст меояд, ки неруи 
пешбарандаи иқтисоди рақамй - сармояи инсонй дониш ва маҳорат аст. 
Таъкид мешавад, ки низоми маорифи Тоҷикистон бояд ба омода кардани 
кадрҳои рақамй гузарад ва «маърифати рақамй» бояд ба як зарурати ҳаётӣ 
табдил ёбад. Муаллиф тавонистааст технологияҳои рақамиро ҳамчун 
воситаи таъмини амнияти миллй ва истиқлоли технологй нишон диҳад.

Боби сеюми диссертатсия «Рақамикунонй модели инноватсионии 
идоракунй дар ҷомеаи муосири Тоҷикистон» ном дошта, аз ду зербоби 
асосй иборат аст. Ин боб ҷанбаҳои амалии равандҳои рақамикунониро дар



заминаи воқеияти ҷомеаи Тоҷикистон баррасӣ намуда, иртиботи 
технологияҳои навро бо низоми идоракунии давлатӣ ва амнияти миллӣ 
мавриди таҳлили иҷтимоӣ-фалсафӣ қарор медиҳад.

Дар зербоби якуми ин қисмати диссертатсия муаллиф ҳукумати 
электрониро на танҳо ҳамчун низоми техникии коркарди ҳуҷҷатҳо, балки 
ҳамчун як падидаи иҷтимой ва василаи муҳимми ислоҳоти маъмурй шарҳу 
тавзеҳ медиҳад. Дар зербоб нақши сиёсии Асосгузори сулҳу ваҳдати миллӣ 
- Пешвои миллат, Президенти Ҷумҳурии Тоҷикистон муҳтарам Эмомалӣ 
Раҳмон дар ташаккули иқтисоди рақамй ва таъсиси «Агентии инноватсия 
ва технологияҳои рақамй» ба таври васеъ инъикос ёфтааст.

Зербоби дуюми боби сеюм ба яке аз масъалаҳои мубрами рӯз - 
амнияти миллй дар фазои маҷозй бахшида шудааст. Муаллиф истифодаи 
зеҳни сунъиро дар соҳаҳои стратегӣ, махсусан дар низоми энергетика ва 
идоракунии захираҳои об, таҳлил мекунад. Далелҳои овардашуда оид ба 
афзоиши самаранокии истеҳсоли неруи барқ тавассути технологияҳои 
рақамй арзиши баланди илмӣ доранд. Муаллиф ба хулосае меояд, ки барои 
Тоҷикистон расидан ба истиқлоли технологй ва ташкили сомонаҳои 
миллии ҷустуҷӯй ҷиҳати ҳифзи манфиатҳои миллй зарур мебошад.

Хулосаҳои пешниҳоднамуда ва тавсияҳо оид ба истифодаи амалии 
натиҷаҳои бадастомада низ, аз муҳтавои диссертатсия маншаъ гирифта, 
комилан хусусияти илмй доранд. Рӯйхати адабиётҳои истифодашуда тибқи 
меъёрҳои муайяншуда тартиб дода шуда, вобаста ба мавзуи мавриди 
таҳқиқ мебошанд.

Аҳаммияти илмӣ, амалй, иқтисодй ва иҷтимоии диссертатсия. 
Муаллиф бори нахуст дар илмҳои иҷтимоии Тоҷикистон падидаи 
рақамикунониро на танҳо ҳамчун раванди техникй, балки ҳамчун объекти 
таҳлили фалсафй мавриди омӯзиш қарор додааст. Дар рисола мафҳуми 
«ҷомеаи шабакавй» ва «антропологияи рақамй» ҳамчун марҳилаи нави 
инкишофи башарият амиқ таҳлил шуда, робитаи онҳо бо дигаргуншавии 
тафаккури инсонӣ нишон дода шудааст. Муайян кардани таъсири 
технологияҳои рақамӣ ба арзишҳои ахлоқй, фарҳангй ва ҳувияти инсон дар 
фазои маҷозй саҳми арзанда дар рушди фалсафаи иҷтимоии муосир 
мебошад.

Натиҷаҳои тадқиқот метавонанд дар таҳияи барномаҳои таълимӣ, 
курсҳои махсус ва семинарҳо барои донишҷӯён ва магистрантон истифода 
шаванд. Хулосаҳои рисола барои фаъолияти «Агентии инноватсия ва 
технологияҳои рақамии назди Президенти Ҷумҳурии Тоҷикистон» ҷиҳати 
амалй намудани «ҳукумати электронй» ва рушди иқтисоди рақамй 
аҳаммияти калон доранд.



Тавсияҳои муаллиф оид ба мубориза бо кибертерроризм ва пешгирии 
таҳоҷуми иттилоотй дар шабакаҳои иҷтимоӣ барои ниҳодҳои қудратӣ 
муфид мебошанд. Татбиқи моделҳои рақамикунонӣ боиси кам шудани 
хароҷоти транзитӣ ва баланд шудани ҳосилнокии меҳнат дар соҳаҳои 
гуногуни хоҷагии халқ мегардад. Рисола нишон медиҳад, ки ҷорӣ 
намудани ҳукумати электронӣ омили асосии таъмини шаффофият ва кам 
кардани омилҳои субъективй дар идоракунии давлатӣ мебошад.

Нашри натиҷаҳои таҳқиқ аз рӯйи мавзуи диссертатсия. Натиҷаҳои 
таҳқиқоти илмии довталаб дар 7 мақолаи илмӣ инъикос ёфтаанд, ки 5 - тои 
онҳо дар маҷаллаҳои илмии тақризшаванда ба чоп расидаанд. Хулосаҳои 
асосии таҳқиқот дар конференсияҳои ҷумҳуриявӣ маърӯза ва баррасй 
шудаанд. Ҳамаи 7 мақолаи илмии нашршуда ба мавзуи диссертатсия 
робитаи бевосита доранд.

Мутобиқати барасмиятдарории диссертатсия ба талаботи Комиссияи 
олии аттестатсионии назди Президенти Ҷумҳурии Тоҷикистон. 
Диссертатсияи довталаби дараҷаи илмӣ бо риояи муқаррароти 
«Дастурамал оид ба тартиби барасмиятдарории диссертатсия, 
афтореферати диссертатсия ва дигар маводи илмй», ки бо қарори 
Комиссияи олии аттестатсионии назди Президенти Ҷумҳурии Тоҷикистон 
аз 27 декабри соли 2024, №493 тасдиқ гардидааст, ба расмият дароварда 
шудааст.

Автореферат, ки муҳтавои асосии диссертатсияро инъикос менамояд, 
ба талаботи «Тартиби додани дараҷаҳои илмй», бо қарори Ҳукумати 
Ҷумҳурии Тоҷикистон аз 30.06.2021, №267 (бо тағйиру иловаҳо бо қарори 
Ҳукумати Ҷумҳурии Тоҷикистон аз 26.06.2023, №295) тасдиқ шудааст, 
ҷавобгӯ мебошад.

Дар таҳқиқоти мазкур норасоиҳо низ дида мешаванд, ки онҳоро ба 
таври зерин нишон додан мумкин аст:

1. Дар бобҳои якум ва дуюми рисола, муаллиф истилоҳоти «ҷомеаи 
иттилоотй» ва «ҷомеаи рақамй»-ро аксар вақт ҳамчун муродиф истифода 
мебарад. Аз нуқтаи назари фалсафаи иҷтимой, ин ду мафҳум марҳалаҳои 
гуногуни таърихию технологиро ифода мекунанд. Рақамикунонй на танҳо 
идомаи иттилоотикунонй, балки сифатан дигаргун кардани «ҳастии 
иҷтимой» мебошад.

2. Боби сеюми рисола, ки ба рақамикунонии Тоҷикистон бахшида 
шудааст, бештар хусусияти амалй ва идоракунй пайдо кардааст. Муаллиф 
ба масъалаҳои техникии «Ҳукумати электронй», нишондиҳандаҳои 
иқтисодй ва сохтори Агентии инноватсия таваҷҷуҳи зиёд зоҳир намудааст. 
Вале дар ин бахш таҳлили «иҷтимоӣ-фалсафй, ки дар унвони диссертатсия 
омадааст, суст гардидааст. Масалан, таъсири рақамикунонй ба шуури



ҷамъиятии мардуми Тоҷикистон, бархӯрди арзишҳои суннатй бо фарҳанги 
рақамй ва тағйирёбии ҷаҳонбинии насли наврас дар шароити Тоҷикистон 
бояд амиқтар баррасй мешуд.

3. Ҳангоми баррасии зеҳни сунъӣ, муаллиф бештар ба фоидаоварии он 
дар иқтисод (масалан, дар соҳаи энергетика ва НБО) такя мекунад. Аммо 
аз дидгоҳи фалсафаи иҷтимой, иадидаи зеҳни сунъй чолишҳои ҷиддиро ба 
мисли аз байн рафтани сифатҳои инсонй, масъалаи субъектнокии мошин ва 
такдири озодии иродаи инсон ба миён меорад. Дар рисола ин чолишҳои 
глобалии экзистенеиалй дар контексти ҷомеаи Тоҷикистон кам таҳлил 
ёфтаанд.

4. Муаллиф масъалаи нобаробарии рақамиро қайд мекунад, вале онро 
асосан ҳамчун нобаробарии техникй шарҳ медиҳад. Аз нигоҳи фалсафаи 
иҷтимой, нобаробарии рақамй ба «табақабандии нави иҷтимой» ва 
пайдоиши навъи нави «маҳрумият» оварда мерасонад. Зарур буд, ки 
муаллиф ин масъаларо дар заминаи сохтори иҷтимоии Тоҷикистон 
(фарқияти шаҳру деҳот, қишрҳои калонсол ва ҷавон) ҳамчун омили 
эҳтимолии низоъҳои иҷтимой амиқтар таҳқиқ менамуд.

5. Рӯйхати адабиёт ва матни рисола нишон медиҳад, ки муаллиф 
бештар ба асарҳои классикони асри XX (Кастеллс, Тоффлер) ва 
муҳаққиқони рус такя кардааст. Бо вуҷуди ин, дар диссертатсия асарҳои 
файласуфони муосири гарбй, ки маҳз дар солҳои охир фалсафаи 
«онтологияи рақамй» ва «этикаи маълумот»-ро коркард кардаанд 
(масалан, Лучано Флориди, Бюнг-Чул Хан ё Ювал Ной Харари), кам 
истифода шудаанд. Ин боис гаштааст, ки баъзе хулосаҳои муаллиф 
хусусияти умумй дошта бошанд ва ҷанбаҳои ниҳоят муосири баҳсҳои 
фалсафиро фаро нагиранд.

Бояд гуфт, ки эродҳои мазкур ба мазмуну муҳтавои диссертатсия 
таъсири манфӣ намерасонанд. Аз ин рӯ, ба муаллиф тавсия мегардад, ки 
дар таҳқиқоти минбаъдаи худ онҳоро ба инобат гирифта, мавриди омӯзиш 
ва баррасй қарор диҳад.

Диссертатсияи Салимзода Юсуф Баҳриддин дорои дараҷаи баланди 
асоснокии илмй буда, натиҷаҳои он эътимодбахшанд ва метавонанд дар 
раванди рақамикунонии соҳаҳои мухталифи ҷомеаи Тоҷикистон истифода 
шаванд. Диссертатсияи мазкур кори мустакилона анҷомёфтае мебошад, ки 
сохтори он тибқи талаботи муқарраргардида таҳия шудааст. Навгонй ва 
навоварии илмй дар он ба хубй ба мушоҳида мерасанд. Муаллиф аз уҳдаи 
он вазифаҳое, ки дар назди худ гузоштааст, ба хубй баромадааст.

Ҳамин тариқ, диссертатсияи Салимзода Юсуф Баҳриддин дар мавзуи 
«Рақамикунонй ва таъсири он ба ҷомеа: таҳлили иҷтимоӣ - фалсафй» ба 
талаботи пешбининамудаи бандҳои 31 ва 33 «Тартиби додани дараҷаҳои



илмй», ки бо қарори Ҳукумати Ҷумҳурии Тоҷикистон аз 30.06.2021, №267 
(бо тағйиру иловаҳо бо қарори Ҳукумати Ҷумҳурии Тоҷикистон аз 
26.06.2023, №295) тасдиқ шудааст, ҷавобгӯ мебошад.

Диссертатсияи мазкур таҳқиқоти мукаммал ва мустақилонаи 
анҷомёфта ба шумор рафта, муаллифи он сазовори дараҷаи илмии доктори 
фалсафа (РЬО), доктор аз рӯйи ихтисоси 6Б020Ю0 - Фалсафа (6Б020106 - 
фалсафаи иҷтимоӣ) мебошад.

